
				Chesta paggena è stata leggiuta du' vote e mo è fernuta. 
III.



'A NNAMMURATA




— Guè, ricòrdate 'e me! Nun fa c'arrive,

e pàffete, te mine int' 'e ccampane!

Astìpate stu cuoppo d'avulive...

t' 'o magne a buordo!... E sta palata 'e pane.



— Nannì, vattene! Che me miette mmane!...

— Addò 'astipo?... — E prumietteme ca scrive!...

Vattenne, ca nce vede 'o capitane!...

Nun me scuccià! me fai sentì currive!



— Tiene ccà, nun fa 'o spruceto! Fa ampresso

Che d'è, ca vede? Se fa na resata!

Quann'era comme a te, n'ha fatto 'o stesso?



Meh! Stienne 'a mana, nun ce sta nisciune...

ca tengo pure nu poco 'e fellata!...

E pìgliate sta carta cu 'e mezzune.

	        Sta paggena nun è a disposizione dint'a ll'ati llengue.

